
					இப்பக்கம் மெய்ப்பு பார்க்கப்படவில்லை
226 இ. புலவர் கா. கோவிந்தன்

காதலனைத் தேடிப் பிடிக்கும் பொறுப்பை முயலிடத்தில் ஒப்படைத்தவள், அதன் ஆற்றலில், அதன் நல்லெண்ணத்தில் நம்பிக்கைக் கொண்டிலள் போலும்! அதனால் அவனைத் தேடிப் பிடிக்கத் தானும் முனைந்தாள். முனைந்தவள், "முயலே நீ ஒருபால் தேடு; நானும் எனக்குத் தெரிந்த இடங்களில் தேடிப் பார்க்கிறேன். நீண்ட இலைகளைக் கொண்ட தாழைகள் வளர்ந்து, மணல் பரந்த கானற் சோலைக்கு ஓடிப் பார்க்கிறேன். ஆங்கே ஒடி ஒளிந்திருந்து பார்க்கிறேன். அக் கடற்கரையில் உள்ள வேறு பிற பூஞ்சோலையிலும் புகுந்து தேடுகிறேன். என் காதலைக் கொள்ளை கொண்ட கள்வன் அங்கெல்லாம் ஒளிந்திருப்பினும் இருப்பன்!” என்று கூறினாள்.

அவ்வாறு கூறினவள், உடனே ஒன்றை நினைத்துக் கொண்டாள். தேடும் பொறுப்பை ஒப்படைத்த முயலுக்கு, அவனைக் காணக்கூடிய இடங்கள் சிலவற்றைக் குறிப்பிடல் நலம் என எண்ணிக், "காதலன், அழகிய அடும்ப மலர்களைப் பறித்து வந்து அழகிய மாலை புனைந்த இடம் அதோ பார்! குணக் கேடனாகிய அவன் பசலை பண்ணுதற்கு உதவும் தண்டாங் கோரையையும், அப்பாவைக்குச் சூட்டுதற்குரிய மலர்களையும் எங்களுக்குக் காட்டி ஏமாற்றி விட்டு, எங்கள் ஆடற் பாவையை எடுத்துக் கொண்டு ஓடிய இடம் இதோ பார்! அறவுணர்வு அற்ற அவன், "தையால் ! உன்னைக் கைவிடேன்; கலங்காதே! என்று கூறி மனக் கலக்கத்தை மாற்றி என்னை முயங்கி மகிழ்ந்த இடம் இதுதான்! இங்கெல்லாம் அவன் ஒளிந்திருக்கவும் கூடும்!” என்று கூறித் துணை புரிந்தாள்.










[image: ]

[image: ]

"https://ta.wikisource.org/w/index.php?title=பக்கம்:நெய்தற்_கன்னி.pdf/228&oldid=590305" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 22 பெப்பிரவரி 2018, 06:41 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

